
	1. ՀՀ  ֆինանսների նախարարություն
	04.04.2025թ.

	
	N 01/9-1/7455-2025

	      Քննարկելով Ձեր 20.03.2025թ. N 01/16.1/4393-2025 գրությամբ ներկայացված ՀՀ կառավարության որոշման նախագիծը, որով առաջարկվում է ՀՀ 2025թ-ի պետական բյուջեով նախատեսված ՀՀ կառավարության պահուստային ֆոնդից առաջին կիսամյակում 126.4 մլն դրամ վերաբաշխել ՀՀ քաղաքաշինության կոմիտեի պատվիրատվությամբ իրականացվող «1103» ծրագրի «11010. Ավարտվող շինարարական օբյեկտների ավարտական ակտերի և շահագործման թույլտվություններ ստանալու համար տեղական տուրքի վճարների ապահովում» միջոցառմանը, Կոմիտեի (որպես կատարող՝ բյուջետային ստորադաս կարգադրիչ) կողմից իրականացվող մի խումբ օբյեկտների շինարարության թույլտվության (նոր մեկնարկող, աշխատանքների ժամկետի երկարաձգման) և ավարտական ակտի ու շահագործման թույլտվության տեղական տուրքերի վճարների համար, հայտնում ենք հետևյալը.
1.	Նախագծին կից ցանկի համաձայն՝ ներկայացված թվով 70 օբյեկտներից 17-ը  հանդիսանում են համայնքային ենթակայության օբյեկտներ (մանկապարտեզներ՝ ՀՈԱԿ), տեղական տուրքերի վճարների շուրջ 2.7 մլն դրամ ֆինանսական գնահատականով, մնացած 53-ը՝ համայնքների տարածքներում գտնվող պետական ենթակայության ուսումնական հաստատություններ, առողջապահական և մշակութային օբյեկտներ՝ տեղական տուրքերի վճարների շուրջ 123.7 մլն դրամ ֆինանսական գնահատականով: 
        Հարկ ենք համարում նշել, որ առաջիկայում՝ ընթացիկ և առաջիկա տարիների ՀՀ պետական բյուջեների տարբեր ծրագրերով ևս իրականացվելու են համայնքային ենթակայության տարբեր օբյեկտների ճարտարապետահատակագծային առաջադրանքներ կազմելու, շինարարական և հիմնանորոգման (երբեմն քանդման աշխատանքներով զուգակցվող) աշխատանքներ, որոնց մասով նույնպես անհրաժեշտ կլինի վերոնշյալ տեղական տուրքերի վճարման անհրաժեշտություն: 
   Հաշվի առնելով այն հանգամանքը, որ ՀՀ պետական բյուջեի միջոցների հաշվին տարբեր ծրագրերով իրականացվում են համայնքային ենթակայության, ինչպես նաև համայնքների վարչական տարածքներում գտնվող պետական տարբեր նշանակության շենք-շինությունների բարելավման/հիմնական միջոցների արժեքների ավելացման կամ նոր հիմնական միջոցների ստեղծման աշխատանքներ, առաջարկում ենք քննարկել «Տեղական տուրքերի և վճարների մասին» ՀՀ օրենքի 16-րդ հոդվածի 1-ին և 3-րդ կետերով սահմանված ավագանու որոշմամբ արտոնության կիրառման հնարավորության հարցը՝ տեղական տուրքի նկատմամբ զրոյական դրույքաչափի կիրառմամբ կամ հաշվարկված տեղական տուրքի և (կամ) վճարի վճարումից ազատմամբ։
	














    
    Ընդունվել է ի գիտություն 
 
Հաշվի առնելով, որ  տեղական տուրքի նկատմամբ զրոյական դրույքաչափի կիրառման կամ հաշվարկված տեղական տուրքի և (կամ) վճարի վճարումից ազատման խնդրի կարգավորումը տեղական ինքնակառավարման մարմինների իրավասության ներքո է, Կոմիտեն  նախատեսում է դիմել տեղական ինքնակառավարման մարմիններին:


 

	2.	ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Նշվածով պայմանավորված՝ առկա անորոշությունների պայմաններում, ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց: 
	Միաժամանակ, որպես այլընտրանք, առաջարկում ենք հարցը կարգավորել ցանկում ընդգրկված օբյեկտների համապատասխան ծրագրերի բյուջետային գլխավոր կարգադրիչ հանդիսացող պետական կառավարման մարմինների գծով ՀՀ 2025թ. պետական բյուջեով նախատեսված ընդհանուր հատկացումների շրջանակներում:
	    Ընդունվել է ի գիտություն 

  Հաշվի առնելով, որ ավագանու որոշմամբ արտոնության կիրառման հնարավորության հարցը տեղական ինքնակառավարման մարմինների իրավասության ներքո է և կանխատեսելի չէ որոշման արդյունքը, ինչպես նաև խնդրի կարգավորման հրատապությունը, Կոմիտեն առաջարկում է տեղական տուրքերը վճարելու նպատակով ֆինանսական միջոցներ հատկացնել ՀՀ կառավարության պահուստային ֆոնդից:
   Խնդրի օպերատիվ լուծելու անհրաժեշտությունից ելնելով, ինչպես նաև հաշվի առնելով, որ շինթույլտվությունների ստացումը քաղաքաշինական ընթացակարգ է, նպատակահարմար է ֆինանսավորումը դիտարկել կենտրոնացված՝ 1 միջոցառման ներքո, ԲԳԿ և ԲՍԿ սահմանելով ՀՀ քաղաքաշինության կոմիտեին:

	3. «Տեղական տուրքերի և վճարների մասին» ՀՀ օրենքի համաձայն՝ կառուցապատման թույլտվությունների (նախագծման կամ ճարտարապետահատակագծային առաջադրանքների, շինարարության, ավարտական ակտերի և շահագործման, քանդման) համար սահմանված են տեղական տուրքերի և (կամ) վճարների վճարման պարտավորություն: Նկատի ունենալով, որ վերջինս ենթադրում է նաև ՀՀ պետական բյուջեի միջոցների հաշվին իրականացվող աշխատանքների մասով համապատասխան ֆինանսական միջոցների հատկացում, ուստի հիմնավորման անհրաժեշտություն ունի այն, թե ինչու միջոցների նախատեսման հարցը չի քննարկվել 2025թ-ի բյուջետային գործընթացի շրջանակներում:
	     Ընդունվել է ի գիտություն 

Հաշվի առնելով, որ  կենտրոնացված կարգով, 1 միջոցառման ներքո ֆինանսավորման սկզբունքը նախկինում նախատեսված չի եղել կիրառել, ԲԳԿ-ների մասով հայտ չի ներկայացվել:

	4. Նախագծի խմբագրական բնույթի վրիպակների վերաբերյալ նշենք, որ.
-	անհրաժեշտ է Նախագիծը լրացնել նոր՝ «Հայաստանի Հանրապետության 2025 թվականի պետական բյուջեի մասին» օրենքի N 1 հավելվածի N 3 աղյուսակում և ՀՀ կառավարության 27.12.2024թ-ի N 2060-Ն որոշման N 5 հավելվածի N 2 աղյուսակում կատարվող փոփոխություններն արտացոլող հավելվածներով (ՀՀ կառավարության պահուստային ֆոնդի վերաբաշխման մասով):
-	Նախագծի N N 3 և 4 հավելվածներում ավարտվող շինարարական օբյեկտների ավարտական ակտերի և շահագործման թույլտվությունների արդյունքային (կատարո-ղական) ոչ ֆինանսական (քանակական) ցուցանիշները (հատ) առաջին կիսամյակի համար սահմանվել է 20, իսկ տարեկանը՝ 70, այն պարագայում, երբ 126.4 մլն դրամը նախատեսվում է հատկացնել առաջին կիսամյակում: Հետևաբար առաջարկում ենք քանակական և ֆինանսական ցուցանիշները բաշխել համամասնորեն:
	
Ընդունվել է, 

նախագծում կատարվել է համապատասխան փոփոխություն:

	2.  ՀՀ առողջապահության նախարարություն
	25.03.2025 թ.

	
	ԱԱ/06.1/9685-2025

	ՀՀ առողջապահության նախարարությունն առաջարկություն և դիտողություն չունի:
	

	3.  ՀՀ տարածքային կառավարման և ենթակառուցվածքների նախարարություն
	04.04.2025 թ.

	
	ԴԽ/23.1/11218-2025

	ՀՀ կառավարության որոշման նախագծի վերաբերյալ առաջարկություններ չունենք:
	

	4.  ՀՀ կրթության, գիտության, մշակույթի և սպորտի նախարարություն
	15.04.2025 թ.

	
	01/17.2/11347-2025

	Տեղեկացնում եմ, որ ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն ու լրացում կատարելու և Հայաստանի Հանրապետության քաղաքաշինության կոմիտեին գումար հատկացնելու մասին» ՀՀ կառավարության որոշման նախագծի վերաբերյալ, ընդհանուր առմամբ, դիտողություններ չունի։ Միաժամանակ առաջարկում եմ շրջանառվող նախագծով շինարարության թույլտվության տրամադրման կամ երկարաձգման տուրքերի գումար չհատկացնել շինարարությունը չբյուջետավորված կամ շինարարության մրցույթի մեկնարկման համար բազում խնդիրներ ունեցող օբյեկտների համար, մասնավորապես` մնջախաղի թատրոն (բյուջետավորված չէ), Երևանի թիվ 22 հիմնական դպրոց (նախագծման փուլում է, անհրաժեշտ է հստակեցնել շինարարությունը 2025թ-ին մեկնարկելու հնարավորությունը), Երևանի թիվ 109 ավագ դպրոց (շինարարությունը 2025թ-ին մեկնարկելու անհրաժեշտության հարցը քննարկման փուլում է), Մասիսի գյուղատնտեսական քոլեջ (առկա են բազում խնդիրներ՝ ՇՄԱԳ փորձաքննության բացակայություն, հողատարածքի անհամապատասխանություն)։ Թվարկված օբյեկտների մասով հատկացումներն առաջարկում եմ լրացուցիչ քննարկել և հիմնավորել։
	Ընդունվել է ի գիտություն 

Նախագծին կից ցանկը վերանայվել է:
Երևանի մնջախաղի պետական թատրոնի շենքի վերակառուցման աշխատանքները մեկնարկել են 2019 թվականին: Արդեն իսկ վճարվել է ծրագրի ընդհանուր արժեքի 72%-ը և առաջացած խնդիրները հանգուցալուծման փուլում են՝ նախագծանախահաշվային փաստաթղթերը լրամշակվել են, Նախարարության դիրքորոշմանը կներկայացվեն լրացուցիչ (Ձեր կողմից դրական դիրքորոշման դեպքում շինարարական աշխատանքները կվերսկսվեն)։ 


Երևանի թիվ 109 ավագ դպրոցի կառուցման, Երևանի թիվ 22 հիմնական դպրոցի և  Մասիսի գյուղատնտեսական քոլեջի   վերակառուցման համար ՀՀ քաղաքաշինության կոմիտեին 2025 թվականի  պետական բյուջեով հատկացված են ֆինանսական միջոցներ: 2025 թվականին շինարարական աշխատանքների մեկնարկի դեպքում տեղական տուրքի վճարման անհրաժեշտություն կառաջանա:




